
HAPET MBLEDHJA

Jemin Gjana - Fillojmé mbledhjen e komisionit. Sipas kalendarit sot do té fillojmé
shqyrtimin e projektligjit “Pér burimet e energjisé sé rinovueshme”, i cili éshté njé ligj i ri
integral. Kemi réné dakord gé zoti Bano té jeté relator.

Po, zoti Bano.

Ilir Bano — Me ané té kétij projektligji synohet té krijohet baza e ploté ligjore pér
promovimin e shfrytézimit té energjisé prej burimeve té rinovueshme.

Né té parashikohet té forcohet skema e mbéshtetjes pér kété lloj energjie dhe té
garantohet pérputhshméria me legjislacionin pérkatés té Bashkimit Europian.

Mé konkretisht né nenet e projektligjit pércaktohen:

a- detyrimi pér hartimin e planit kombétar té veprimit pér energjiné e rinovueshme, si
edhe skemat mbéshtetése pér té nxitur prodhuesit e energjisé elektrike nga kéto burime, né kété
kuadér do té krijohet edhe Fondi Kombétar pér Energjiné e Rinovueshme;

b- lehtésohen procedurat e licencimit dhe i jepet pérparési lidhjes né sistemet e rrjetit té
energjisé elektrike;

c- parashikohet detyrimi pér blerjen e energjisé elektrike té prodhuar prej burimeve té
energjisé sé rinovueshme, pér ata prodhues gé do té pérfitojné prej tarifés sé futjes sé energjisé
né rrjet;

d- vendosen rregulla té garta e transparente pér llogaritjen e tarifés sé futjes sé energjisé
elektrike né rrjet, duke krijuar késhtu njé klimé besimi te investitorét;

e- promovon sistemet e paneleve diellore pér prodhimin e ujit t& ngrohté né ndértesat
publike dhe private;

f- jep parashikime té qarta lidhur me té drejtat, detyrimet dhe pérfitimet e té gjithé
pjesémarrésve té tregut shqiptar té energjisé elektrike.

Né projektligj trajtohen edhe céshtje té tjera, pér shembull pércaktohet Agjencia e
Burimeve Natyrore si institucioni pérgjegjés pér burimet e rinovueshme té energjisé, si edhe
saktésohen dhe jepen detyra shtesé pér entin e energjisé.

Né pérgjithési projekti éshté hartuar né pérputhje me detyrimet tona dhe marréveshjen e
Stabilizim-Asociimit. Mendoj se ky projekt duhet t¢ miratohet nga komisioni dhe mé pas nga

seanca plenare.



Jemin Gjana - Po, zoti Bregasi.

Agim Bregasi - Sikurse e pérmendi edhe zoti Bano, ky éshté njé ligj i ploté pér sa i
pérket shfrytézimit té burimeve té energjive té rinovueshme, me té cilat Shqipéria éshté
fatmirésisht e pasur si né burimet ujore, ato té energjisé sé diellit, té erés, si edhe energji té tjera.

Né hartimin e kétij projekti ne jemi asistuar nga specialisté té huaj. Jemi konsultuar me
Sekretariatin e Komitetit t&8 Energjisé né Vjené, me té gjithé aktorét gé kané ndikim te ky ligj.
Me grupet e interesit jané béré seanca dégjimore.

Ne mendojmé se né kété ligj jané reflektuar jo vetém direktivat e BE-sé&, pér sa u pérket
energjive té rinovueshme, por edhe marrédhéniet konkrete né territorin shqiptar, duke mos
devijuar aspak nga direktivat e BE-sé, sepse presupozohet té mos keté ndérhyrje thelbésore né té
ardhmen, por vetém nése ato diktohen nga direktivat e BE-sé. Ka njé pérputhje pothuajse té ploté
me direktivat e BE-sé dhe me té gjitha rregullat e tregut té energjisé elektrike né vendin toné.

Qéllimi i kétij ligji ishte gé té kishim njé ligj té ploté integral, pér stimulimin e energjive
té rinovueshme, né ményré gé investitorét qofté vendas apo té huaj, té kené njé dokument té
ploté té cilit t’i referohen pér té investuar né energjité e rinovueshme. Né ligjin ekzistues “Pér
sektorin e energjisé” ka dy nene pér kété gjé, por kétu éshté elaboruar plotésisht me hollési dhe
né detaje. Shumé nga ¢éshtjet jané 1€né té zgjidhen me akte té tjera, si me vendime té Késhillit té
Ministrave, vendime té Entit Rregullator apo udhézime té ndryshme té ministrit pérkatés i cili
éshté pérgjegjés pér energjiné. Ajo gé ka réndési né kété ligj, pérvec pérputhjes me direktivat e
BE-sé, éshté fakti se me té synohen té nxiten investimet né shfrytézimin e energjive té
rinovueshme, me géllim gé té realizojmé edhe treguesin gé e kemi si detyrim nga BE-ja pér té
realizuar né fund té vitit 2020, até prej 38% té pérdorimit té€ energjive té rinovueshme te
konsumatori fundor. Ky éshté njé vendim i cili &shté marré pas studimeve té ndryshme gé jané
béré si nga sekretariati, por edhe nga pala joné me asistencé té huaj. Ai éshté miratuar né tetor té
vitit 2012 nga késhilli ministror i Traktatit té Energjisé. Né kété ligj, gjejné zgjidhje té gjitha
shqetésimet e investitoréve se si mund té procedohet pér té aplikuar njé objekt gé shfrytézon
energjiné e rinovueshme, cilat jané procedurat dhe fazat, si edhe cilat jané incentivat gé
sigurohen. Né ligj, pér té garantuar mé shumé investitorét dhe pér transparencé, éshté
parashikuar edhe njé formulé gé llogarit se sa do té jeté ¢cmimi final i energjive té rinovueshme
pér ata gé do té pérfitojné njé tarifé fikse. Ne kemi pércaktuar, né analogji edhe me hidrocentralet

gé jané ndértuar deri tani né zbatim té ligjit “Pér koncesionet”, qé deri né 15 megavat, té& kemi



incentiva, né ményré gé edhe pér pérdorime private dhe té vogla té burimeve té rinovueshme,
sidomos té energjisé sé diellit dhe té erés, té jepen mundési dhe lehtésira né procedura, né
ményré gé té jené té interesuar veté pérdoruesit, banorét, por edhe investitorét, gé té prodhojné
panele té ngrohjes sé ujit, si edhe té pargeve té vogla me eré, né ményré qé té kemi njé
shfrytézim sa mé maksimal, por né kushte optimale té kétyre energjive me té cilat vendi yné
éshté i pasur.

Formula merr parasysh teknologjité, njé kosto mesatare té investimit té kétyre
teknologjive né vitet e fundit dhe njé ¢mim mestar qé do té shitet tri vitet e fundit. Parashikohet
gé Enti Rregullator, né zbatim té késaj formule, ¢do tre vjet duhet té rishikojé tarifat me té cilat
do té futen dhe do t& publikohen me géllim gé investitori té dijé se sa do té jeté ¢mimi gé do t’i
blihet energjia elektrike. Né ligj éshté béré njé pércaktim. Burimet gjeneruese ndahen né dy
kategori: né ato me pérparési dhe ato té zakonshme. Ato me pérparési kemi menduar té jeni deri
né 15 megavat dhe té kené disa avantazhe, jo vetém né procedurat e licencimit dhe dhénies sé
autorizimeve pér ndértimin e tyre, por edhe né aksesin gé do té kené né rrjetet e transmetimit.
Sipas ligjit dhe direktivés, ato do té kené pérparési pér t’u lidhur né rrjet dhe pér té transmetuar
energjiné elektrike qé do té prodhohet nga kéto impiante pér né rrjetin shpérndarés apo até té
transmetimit.

Né projekt parashikohen edhe marrédhéniet midis operatoréve té ndryshém ku béhet
matja, si edhe ¢éshtje teknike qé do t’i shikojmé nen pér nen.

Né fund parashikohet qé Késhilli i Ministrave dhe Enti Rregullator, sipas teknikés
legjislative, nene dhe pika té caktuara, té nxjerrin aktet dhe vendimet e tyre.

Kjo ishte shkurtimisht pérmbajtja e ligjit, cili ishte géllimi i tij, si mendohet té realizohet
ky géllim me incentivat qé jep dhe plotésimet me akte té tjera nénligjore.

Jemin Gjana — Ka pyetje nga kolegét?

Po, zoti Baraj.

Besnik Baraj — Padyshim pérbén njé gjé pozitive, gé edhe kuadri ligjor pavarésisht sa
zbatohet, té jeté né vendin e duhur deri sa té krijohen strukturat apo ndjeshmérité gé té
respektojmé dhe ligjet né Shqipéri.

Uné kam njé shgetésim né lidhje me pérdorimin e energjisé sé rinovueshme. Nése kemi
té béjmé me burime natyrore gé kané status té vecanté dhe jané monumente natyre, a ka prioritet
né kété rast ruajtja e kétyre vlerave apo ndértimi qofté edhe i njé hidrocentrali t& vogél gé



shkakton njé impakt té konsiderueshém né mjedis, né raport me burimin energjetik gé ofron? Cili
éshté géndrimi juaj?

Jemin Gjana — Po, zoti Bregasi.

Agim Bregasi - Pyetja éshté shumé me vend, pasi pérbén njé shgetésim pér té cilin ne
kemi nénshkruar dhe éshté piké e Traktatit t¢ Komunitetit t&é Energjisé gé jo vetém kérkon
sigurimin e furnizimit me energji elektrike, por njé nga pikat éshté edhe ruajtja e mjedisit. Né
praktikén e deritanishme pér dhénien me koncesion té hidrocentraleve, njé nga dokumentet gé
duhet té dorézohet né Ministriné e Ekonomisé dhe né Agjenciné Kombétare té Burimeve
Natyrore éshté edhe studimi mjedisor gé parashikon se ku kalon, ¢faré efektesh ka, a ka démtime
dhe probleme jo vetém me monumentet natyrore, por edhe né zona té mbrojtura té kategorive té
ndryshme qofté pér kalimin e shpendéve, kanione dhe monumente té tjera. Né dokumentacion
éshté njé material i vecanté pér mbrojtjen e mjedisit dhe ¢do aplikues duhet té keté marré nga
agjencia pérkatése e mjedisit né rrethe, por edhe nga Ministria e Mjedisit, lejen pér té ushtruar
aktivitetin né njé zoné té caktuar e cila éshté e pércaktuar me koordinata té sakta. Sa vjen
aplikimi, ai dérgohet né Ministriné e Mjedisit me koordinata dhe thuhet: “Ju lutemi, kérkojmé
mendimin tuja pér investimin e kétij karakteri”. Mund té jeté mulli me eré, burim ujor apo me
diell, nése prek ndonjé pjesé gé atakon ligjin “Pér mbrojtjen e mjedisit”. Po késhtu merret edhe
pér monumentet e kulturés. Ka pasur raste kur i éshté sugjeruar subjektit gé t¢ shmanget nga
pozicioni né té cilin kané béré propozimin e paré.

Jemin Gjana - Po, zoti Baraj.

Besnik Baraj - Me théné té drejtén, do té doja shumé té ishte késhtu, por realiteti
shqiptar kontraston né ményré té jashtézakonshme me té gjitha kéto fjalé gé thaté ju dhe né
pérgjithési me ato gé ofron ligji. Arsyeja éshté shumé e thjeshté se, kur interesat politike té
gargeve dhe klaneve té caktuara futen né lojé, ato nuk pyesin as pér ligj, as pér rregull dhe as pér
vlerésim té impaktit né mjedis. Rasti éshté shumé konkret, pér hidrocentralin e Langaricés né
Pérmet gé éshté njé kanion dhe ka shumé e shumé té tjeré, por nuk pyetet fare. BEhen ndérhyrje
té cilat né ményré té padiskutueshme démtojné mjedisin, kur komuniteti nuk éshté dakord pér
ndértimin e tyre, por ne nuk duam t’ia dimé pavarésisht se jemi pjesé e Konventés sé Aarhus-it.
Té gjitha kéto gé thaté ju jané shumé té bukura, por nuk jané pér Shqipériné. Té gjitha kéto gé
adoptojmé jané pér Bashkimin Europian, por jo pér Shqipériné. Kjo pér mua éshté drama, né
pérgjithési e shogérisé shqiptare, gé ne génjejmé veten. Ne dukemi sikur po ua hedhim té huajve,



por ne ia hedhim vetes soné. Té huajt vijné kétu, sugjerojné, pastaj largohen. Ata gé pésojné jemi
ne veté. Ka njé agresivitet né drejtim té burimeve natyrore, sepse konsiderohen si proné pa
pronaré, proné socialiste si té thuash, pra si¢ veprohej dikur para viteve ’90. Démet jané té
jashtézakonshme. Po késhtu éshté né Langaricé apo né hidrocentralet gé mund té mos kené kété
lloj statusi. Por detyrimet ligjore gé kané kéto subjekte private pér té rehabilituar mjedisin jané
zero. Né njé hidrocentral né Fterré ndérhyrja éshté zero. Kur shkon e sheh, gjen njé situaté
dramatike dhe thua se kéta vetém njeréz nuk jané. Por sigurisht nuk éshté detyra e tyre, éshté e
jona, si ligjvénés, ekzekutivi né nivel pushteti lokal ose gendror gé té mbajmé géndrimin e duhur.
Me théné té drejtén uné nuk besoj atyre gé thoni ju, pavarésisht se jané shumé té bukura, sepse
deri tani nuk jané zbatuar asnjéheré.

Jemin Gjana — Kush ka pyetje té tjera?

Eduard Shalsi — Ka pasur disa projekte té deklaruara né lidhje me shfrytézimin e
energjisé sé rinovueshme. Uné doja té dija, ¢faré ndodhte me kéto projekte né mungesé té ligjit?
Tani qé ka hyré ligji né fuqi, ¢faré do té ndodhé me ato projekte té deklaruara, duke filluar gé
nga parget eolike té Karaburunit e deri te ato té Lezhés dhe Shkodrés? Pra raportin e ligjit me
projektet ekzistuese. Né c¢faré niveli jané? Mbaj mend se né negociatat e vitit 2008, njé grup i
fugishém investitorésh italiané kérkonte té dinte edhe projektet e qeverisé né lidhje me
legjislacionin, pra si afektohen. Cfaré pritet té sjellé ky ligj né lidhje me investimet né kété
fushé? Pra, cila éshté pritshméria né qofté se do té mblidhemi edhe pas 6 muajsh, 1 viti ose 2
vjetésh? Cfaré pret geveria, cilado gofté ajo?

Jemin Gjana — Ka pyetje té tjera? Po, zoti Gagi.

Artan Gagi — Pyetjet e mia ndoshta nuk kané shumé lidhje me ligjin, por do té desha té
di, a ka bllokime pér kéto dy lloj projektesh, gqé do té shtjelloj mé poshté?

E para, me sa kam dijeni, né disa vende energjia prodhohet edhe nga prodhues té vegjél
privaté, té cilét pastaj e shkémbejné né rrjet me sahatet me dy kahe, gé vetéprodhojné energji, qé
mund té jené minicentrale ose minisisteme diellore, edhe private, si¢ éshté rasti i Gjermanisé ose
i Kalifornisé, por kur kané tepricé konsumi, i kthehet rrjetit. A éshté e parashikuar né ligj ose a e
zhbllokon kété sektor edhe né kété piké?

E dyta, shoh gé éshté rritur interesimi i investitoréve gé prodhojné panele diellore dhe
sisteme solare, té cilét kérkojné, ka pasur raste edhe né Shqipéri, kam kontaktuar rastésisht me

disa prej tyre, té lidhin kontrata me ente publike, sic mund té jené shkollat ose spitalet, pér té



ndértuar té gjithé fasadén ose c¢atiné me panele diellore, duke arritur deri aty sa pagesa e kétij
sistemi t’i béhet né bazé té faturés elektrike. Pra, né vend qé té paguash faturén elektrike, paguan
faturén te kéta investitoré. A éshté e mundur nga ana ligjore gé kur njé investitor i fugishém
strategjik té vijé nesér dhe té lidhé kontraté, pér shembull, me spitalet ose me shkollat shqiptare,
té béjé investimin ose ta shlyejé até? A e parashikon ky ligj kété rast?

Jemin Gjana — A ka pyetje té tjera nga kolegét? Nuk ka.

Né fakt, uné kisha pér té shtruar njé céshtje, megjithése duhet t’u hysh llogaritjeve dhe
nuk kemi kohé, pér pércaktimin e késaj formule dhe detyrimit pér entin rregullator pér té
pércaktuar njé heré né 3 vjet.

Pyetja ime e paré, né fakt u shtrua me té drejté edhe nga zoti Shalsi, a do té pérfshijé edhe
burime energjetike té krijuara pérpara hyrjes né fuqi té kétij ligji?

A aplikohet kjo formulé edhe tek té tjerét?

A rrezikon ta ngurtésojé ¢éshtjen e vendimmarrjes sé ERE-sé njé formulé e futur te ligji?

Té gjithé jemi té priré pér té krijuar hapésira dhe lehtésira pér burimet e rinovueshme té
energjisé. Duhet té pranojmé se, megjithése jemi vend mesdhetar, pérve¢ se né burimet e
energjisé bazuar tek uji, né burimet e energjisé bazuar tek era dhe vecanérisht te dielli jemi
prapa. Shumé vende té tjera kané pérparési té médha. Madje edhe vendet e Europés sé Veriut qé
I kané mé té kursyera se ne orét e diellit.

Shgetésimi gé ka kolegu Baraj géndron, por géndron jo né ligjin né vetvete sesa né
zbatimin e tij. Uné mendoj gé ligji éshté pér t’u paré nése kemi ndonjé gjé pér té ndryshuar apo
pérmirésuar. Zbatimi i tij, si edhe né shumé raste té tjera, &shté njé problem tjetér. Nuk duhet té
démtojmé njé gjé, té cilén nuk e riparojmé dot kurré mé, pér efekt té njé burimi energjie gé mund
ta ndértojmé diku tjetér.

Ka pyetje té tjera?

Marrim pérgjigjet e pyetjeve.

Agim Bregasi — Pér sa i pérket pyetjeve sé zotit Shalsi, nése ka pasur projekte té tjera té
deklaruara, sidomos ai i Vlorés dhe i Shéngjinit, né mungesé té ligjit ¢cfaré ka ndodhur, ¢faré
éshté béré deri tani, si afektohen kéto me ligjin qé kemi, po ju them se dy objektet kané status
tjetér. Mund té them, megjithése nuk éshté detyra e ardhjes time kétu, se ata kané gené té
mbéshtetura né ligj. Né ligjin “Pér sektorin e energjisé elektrike” jané béré amendime té
nevojshme. Né até kohé, sic jeni informuar edhe ju, pasi éshté kaluar né parlament, hap pas hapi,



né varési té zhvillimit té sektorit energjetik né Shqipéri, té ndarjes s& KESH-it né tre kompani, té
stimulimit té ndértimeve té objekteve té tjera gjeneruese qofté atyre gé jané me koncesion, por
edhe atyre gé nuk jané, éshté parashikuar edhe ndértimi i centraleve me eré, si funksionon
certifikata e origjinés, si funksionon certifikata jeshile, por gé té jemi realisté deri tani nuk ka
pérfunduar asnjé pakt me eré. Mendojmé se kuadri ligjor né até kohé nuk e pengonte zhvillimin e
pargeve me eré. Ligji gé kemi sjellé rregullon té gjitha marrédhéniet midis té gjithé aktoréve dhe
éshté né pérputhje, pothuajse té ploté, me direktivat e BE-sé. Ne presim qgé ky ligj té sjellé até gé
investitori té gjejé né njé paketé té gjithé kuadrin ligjor pér té investuar né Shqipéri né kété
drejtim, sidomos té stimulojmé burime edhe mé té vogla, qofté né ambiente publike apo edhe né
ambiente private, si né hotele. Pra, me kété ligj presim té stimulojmé investitorét e huaj dhe
vendas pér té pérdorur panelet diellore pér prodhimin e energjisé termike dhe elektrike, né
ményré gé té clirojmé rrjetin e energjisé elektrike nga humbjet gé mund té keté pér té vajtur deri
né zonat e largéta apo né zonat malore. Né kété ményré i japim njé shtysé edhe implementimit,
sidomos né zonat turistike té largéta malore, por edhe né zonat bregdetare qé té clirojmé
pérdorimin e energjisé elektrike pér ngrohje gé pérdorim deri tani. Né ligj éshté parashikuar qé
Késhilli i Ministrave me aktet e veta té miratojé specifikisht pér grupe banesash apo
konsumatorésh kritere té vecanta se si do té implementohen, ¢faré pérfitimesh do té kené dhe si
do té jené marrédhéniet mes paléve. Né fillim thashé se ne me kété ligj pérpigemi té stimulojmé
investimet pér impiante té vogla mé praktike né Shqipéri dhe gé jané mé té prekshme nga
konsumatori fundor.

Pér sa i pérket energjisé elektrike gé prodhohet, natyrisht qé parashikohet té zgjidhet i
njéjti sistem si né Europé me matés gé regjistron energjiné gé kemi marré nga rrjeti. Né
momentin kur ka teprica, e kalon né rrjet dhe béhet diferenca. Kundrejt entit té shpérndarjes ose
té furnizimit me energji elektrike paguan vetém diferencén e energjisé, pra pikérisht até gé ke
marré nga rrjeti. Tepricat i kalon né rrjet. Natyrisht né qofté se ke 1éné mé shumé, né ligj i lihet
kompetencé Késhillit té Ministrave. Pérvec késaj né ligjin “Pér sektorin e energjisé”, gé ne e
kemi guar né Késhillin e Ministrave, ka njé pérkufizim, njé nen ku futen edhe ata gé quhen
vetprodhues, pra prodhon pér vete, kurse tepricén mund té kthejé né rrjet dhe aty pércaktohen
edhe marrédhéniet. Pra, né fund té fundit, ajo qé ne kérkojé té realizojmé me ligjin “Pér sektorin
e energjisé”, gé é&shté zhveshur realisht nga kapitujt ose nenet gé kishin pér energjiné e

rinovueshme dhe eficiencén e energjisé, éshté e béré me strukturor nga piképamja organizative,



nga detyrimet, gé parlamenti, Késhilli i Ministrave, ministria pérgjegjése e me radhé, éshté qé té
stimulojmé, pér mendimin tim, sidomos investimet jo shumé t¢é médha dhe jo vetém pér t’i
rregulluar kéto marrédhénie, por gé té kené akses né rrjet pér t’u futur dhe pér té transmetuar
energjiné. Gjithashtu edhe pér té bleré tepricat kundrejt formulés, si¢ u shpreh edhe zoti Gjana.

Pér sa i pérket bllokimit té investimeve, natyrisht qé mund té keté faktoré té ndryshém,
sepse shpesh vijné investitoré dhe ankohen né instanca mé té larta, duke pretenduar se kané
aplikuar gé né kété daté e né até kohé. Por po té shikosh dokumentacionin, ai &shté jo i ploté né
disa raste. Né vendimin e geverisé nr. 1701, daté 17 dhjetor 2008, ka njé piké qé thoté: “Né qofté
se dokumentacioni nuk éshté i ploté, ai nuk quhet se ka aplikuar”, pra aplikimi konsiderohet i
rregullt, kur ai ka dorézuar té gjithé dokumentacionin. Megjithaté them se Ky ligj, ku investitorét
gjejné gjithcka, jo té hallakaten sa né njé ligj, te njé vendim geverie, do té jeté shumé stimulues
pér ata.

Pér sa i pérket formulés qé thoté zoti Gjana, ne kété e kemi béré me asistencé t¢ BERZH-
it. Kemi njé material té ploté, rreth 200 fage, né té cilin analizohen zgjidhjet né vende té
ndryshme té Europés e mé gjeré, ku pér kushtet tona do té jeté mé e pérshtatshme kjo formulé.
Aty parashikohet sesi do té jeté kostoja pér teknologji té ndryshme, pra pér ujin, erén, diellin e té
tjera, pér njé periudhé 3-vjecare, ku mendohet se nuk do té keté lévizje té teknologjive shumé té
médha, por risku éshté i atij g& hyn i pari apo i dyti. E réndésishme pér investitorin éshté se
¢mimi i caktuar me kété formulé do t’i vazhdojé pér njé afat té gjaté, éshté parashikuar deri né 15
vjet, pastaj varet nga déshira e tij. Né qofté se déshironi, ne mund té sjellim edhe shembuj se ku
éshté pérdorur kjo formulé, por pér kushtet tona, na éshté rekomanduar dhe ne pas shumé
diskutimeve e kemi pranuar kété formulé. E kemi futur edhe né ligj gé investitori ta dijé se
energjia qé prodhon do té jeté me kété ¢mim pér njé afat té pércaktuar gé né fillim té kontratés.
Pér até gé vjen pas 3 vjetésh apo 5 vjetésh éshté Enti Rregullator, gé bén apdejtimin e kétyre
tarifave apo ndryshimeve té kostove, qé kané ndodhur né pajisjet, makinerité gé duhen pér té
ndértuar njé objekt, qofté edhe né ¢mimin me té cilin shitet né treg apo te privati, ose
marrédhéniet gqé do té keté ai me privatin.

Jemin Gjana — Faleminderit!

Kush ka komente?

Eduard Shalsi — Ju thaté se ky ligj éshté béré me ndihmén e Bankés Europiane pér
Rindértim dhe Zhvillim, apo éshté vetém formula?



(Diskutim pa mikrofon.)

E ke né ligj formulén? Dakord. Atéherg, ju thoni se éshté béré me IFC-né? Sa kohé ka qé
punohet me kété ligj?

Agim Bregasi - Ideja joné ishte gé té punohej paralelisht me ligjin “Pér sektorin e
energjisé” dhe ashtu u bé. Ligji “Pér sektorin e energjisé” éshté béré me asistencé t& USAID-it
dhe ligji gé po prezantojmé kétu éshté béré me asistencé té IFC-sé, né ményré gé té kishim njé
pérputhje té ploté né pérkufizime dhe né ideté e trajtimin té té gjitha problemeve. Té mos kishim
mbivendosje, ose kundérshtime, ose boshllége té mundshme pér sektorin gé nuk ishin
parashikuar. Pérve¢ késaj edhe BE-ja ka béré amendime té direktivés sé energjive té
rinovueshme dhe jemi pérpjekur gé né kété ligj té gjejmé njé zbatim té ploté té direktivave té
BE-sé. Kjo éshté situata.

Eduard Shalsi — Mé 30 shtator té vitit 2012 duhet té raportonit pér planin kombétar té
energjisé sé rinovueshme. Apo jo? Me sa shikoj, edhe te kapitulli i dyté i ligjit nuk éshté marré
mundimi gé té rishikohet. Ky ligj géndron népér sirtaré. Brenda datés 30 shtator té ¢do viti, duke
filluar nga viti 2012, Ministria duhet t’i paragesé Kuvendit t€ Shqipérisé planin kombétar té
veprimit té pérpunimit pér burimet e rinovueshme. Cfaré ndodh me planin kombétar? Do té
béhet né bazé té ligjit, apo po punohet paralelisht edhe me planin kombétar dhe me agjenciné?

Agim Bregasi - Mund té them se si ky ligj dhe plani kombétar i veprimeve jané punuar
paralelisht. Edhe plani i veprimeve éshté realizuar si draft. Mund té them se né muajin tetor té
vitit 2012 u miratua treguesi i energjive té rinovueshme gé duhet té realizojé Shqipéria deri né
vitin 2020. Pra, né mbledhjen e Késhillit Ministror té Sekretariatit t¢ Vjenés, mbajtur né tetor,
éshté miratuar treguesi. Eshté 1éné detyré gé edhe né planin e veprimit té futet dhe ne po béjmé
apdejtimin edhe té planit kombétar té veprimit. Pra, éshté punuar paralelisht. Pra, edhe né planin
e veprimit, edhe me kéteé.

Jemin Gjana — Ajo ¢ka sollét né vémendje, zoti Shalsi, deri mé sot nuk kemi trajtuar
asnjéheré njé ligj té vecanté, té posacém, pér energji té rinovueshme. Ka pasur ndérhyrje te ligji
“Pér sektorin e energjisé”, kapitull mé vete, tek i cili ne kemi béré dy heré ndryshime. Kemi béré
pérmirésime, por éshté hera e paré qé diskutojmé pér njé ligj integral té shképutur nga ligji “Pér
sektorin e energjisé”, i cili éshté njé ligj pér energjité e rinovueshme.

(Diskutime pa mikrofon.)

Agim Bregasi - Uné jam pérfagésues i ministrisé pér kété ligj dhe po diskutojmé pér kété
ligj. Né qofté se ju kérkoni digka mé shumé, ne mund t’ju sjellim njé informacion té statusit té
projekteve pér energjité e ERE-s.

Eduard Shalsi —Kur fillove sgarimin, pikasa njé fjali, gé shpresoj té keté gené e nxituar
dhe jo e géllimshme, sepse thaté “se nuk éshté detyré”. Ne si ligjvénés kemi njé pérgjegjési
shumé té madhe: pér kéto gjéra qé miratojmé duhet té dimé se ¢faré éshté e béshme dhe cila jo.
Pyetjet tona kané lidhje me aplikimin e Kkétij ligji. Kemi njé eksperiencé té hidhur jo té kétyre
viteve, por vazhdimisht gjaté tranzicionit, qgé miratojmé ligje té mira, ndérkohé gé nuk shérbejné
pér asgjé né praktiké. Ne duam té sigurohemi, nga eksperiencat e kaluara, se ¢faré ka shkuar
miré dhe ¢faré jo, né ményré gé té mos pérsérisim gabimet e sé kaluarés, ose té nxjerrim disa
mésime nga e kaluara. Qéllimi i pyetjeve kété gjé synon, pér té kuptuar se ka gené ¢éshtje ligji,
ka gené c¢éshtje incentivash, ka gené c¢éshtje regjimi taksash, ka gené problem dielli, ka qené
problem fizik, shpirtéror apo material? Cfaré problemi ka gené?

Kéto jané pyetjet gé ne u drejtojmé titullaréve té institucioneve. Thjesht dhe vetém pér té
kuptuar se ky ligj qé miratojmé u shérben apo jo né praktiké njerézve. Ndaj, detyrat tuaja jané té
na gartésoni, té na kthjelloni sa mé shumé, gé edhe ne té marrim njé vendimmarrje sa mé té
drejté.

Jemin Gjana — Kush do té diskutojé? Ka komente té tjera?

Jemi dakord ta miratojmé né parim? Kush éshté dakord? Dakord. Faleminderit!

Nesér né orén 11:00 do té mblidhemi pér miratimin e projektligjit nen pér nen.

Ju lutem, njoftoni kolegét t¢ mos mungojné.

Mbledhja mbyllet.

Mirupafshim!
MBLEDHJA MBYLLET
Sekretar
Osman Metalla
Pérgjegjése e komisioneve parlamentare Sekretare e komisionit
Euzheni Pengili Valbona Miho

